
Р Е Ц Е Н З И Ј А 
НА РАКОПИСОТ „КАЗИНО ТУРИЗАМ И КАЗИНО ХОТЕЛИ - ПРАКТИКУМ” 

ОД АС. М-Р ЦВЕТАНКА РИСТОВА-МАГЛОВСКА И 
ВОН. ПРОФ. Д-Р ТАЊА АНГЕЛКОВА-ПЕТКОВА,

ФАКУЛТЕТ ЗА ТУРИЗАМ И БИЗНИС ЛОГИСТИКА, 
УНИВЕРЗИТЕТ „ГОЦЕ ДЕЛЧЕВ” ВО ШТИП

Врз основа на одредбите од Статутот и Правилникот за единствените основи за 
остварување на издавачката дејност на Универзитет „Гоце Делчев” во Штип, како и 
Одлуката бр. 2102-173/10 од 231. редовна седница на Наставно-научниот совет на Факултет 
за туризам и бизнис логистика, одржана на 16.9.2020 година, избрана е Рецензентска 
комисија во состав:

–– д-р Дејан Методијески, вонреден професор, Факултет за туризам и бизнис 
логистика при Универзитет „Гоце Делчев“ – Штип;

–– д-р Оливер Филипоски, доцент, Факултет за туризам и бизнис логистика при 
Универзитет „Гоце Делчев“ - Штип

за изготвување на извештај, рецензија на приложениот ракопис „КАЗИНО ТУРИЗАМ 
И КАЗИНО ХОТЕЛИ - ПРАКТИКУМ” од ас. м-р Цветанка Ристова-Магловска и вон. 
проф. д-р Тања Ангелкова-Петкова наменет за студентите на прв циклус студии на 
Факултетот за туризам и бизнис логистика на Универзитет „Гоце Делчев” во Штип.

По прегледот на ракописот, Комисијата до Наставно-научниот совет на Факултетот 
за туризам и бизнис логистика го поднесува следниов 

И З В Е Ш Т А Ј
	  
Општи податоци за ракописот: Практикумот „Казино туризам и казино хотели 

- практикум“ од ас. м-р Цветанка Ристова-Магловска и вон. проф. д-р Тања Ангелкова-
Петкова е наменет за потребите на студентите на Факултетот за туризам и бизнис 
логистика при Универзитет „Гоце Делчев“ во Штип за подготвување на испитот по 
предметот Казино туризам. Содржината на практикумот ја опфаќа потребната материја 
за вежбите по предметот Казино туризам, според Наставната програма на Факултетот за 
туризам и бизнис логистика. Овој изборен предмет се изучува во шестиот семестар - трета 
година, како изборен предмет на насоката Туризам, кој носи четири кредити и има фонд 
на часови 2+1+1.

Податоци за обемот на ракописот: Содржината на практикумот е претставена во 
текст од вкупно 49 страници (А4 формат, фонт Arial, големина на буквите 11) поделени 
во 12 тематски целини распоредени во согласност со наставната програма на истоимениот 
предмет со 7 табели. Користени се 15 библиографски единици. Обемот и содржината 
на приложениот ракописот се во согласност со Правилникот за единствените основи за 
остварување на издавачка дејност на Универзитет „Гоце Делчев” во Штип.	

Податоци за постоење на сличен или ист наслов: Според нашите сознанија, ваков 
практикум, по обем и содржина, којшто одговара на предвидената наставна програма по 
предметот Казино туризам на Факултетот за туризам и бизнис логистика при Универзитет 
„Гоце Делчев“ во Штип не е објавен.

Краток опис на содржината: Практикумот е напишан на лесен и разбирлив јазик. 
Текстот и целата содржина се конципирани во 12 тематски дела и литература. Илустриран 
е со 7 табели. 

Во првата вежба Историја на игрите на среќа студентите треба да истражат за 
најзабележителните настани, случувања, верувања и докази поврзани со игрите на среќа 
во античка Кина, Египет, Грција и Римското Царство.

Во втората вежба Разлика помеѓу европски и американски казина студентите прават 
споредба помеѓу европско и американско казино од дадена листа на казина според претходно 
утврдени карактеристики. 

Во третата вежба Казино туризам: Врската помеѓу казината и туризмот студентите 

образложуваат што претставува казино туризмот, преку одговор на претходно поставени 
прашања. 

Во четвртата вежба Ставови на локалното население кон развој на казино туризмот 
студентите анализираат студија која ја испитува перцепцијата на локалното население кон 
казино туризмот.

Во петтата вежба Казино туризам во однос на одговорен хазард студентите ги 
истражуваат програмите на Американската асоцијација за игри во спроведување на 
одговорен хазард.

Во шестата вежба Економско и социјално влијание од казино туризмот студентите 
истражуваат за примери на економски и социјални влијанија од казино туризмот во 
градови, области или држави.

Во седмата вежба Светска казино дестинација студентите истражуваат за историјата 
и легализацијата на казината во Рино и развојот на казино туризмот.

Во осмата вежба Светска казино дестинација студентите истражуваат за историјата и 
легализацијата на казината во Мароко и развојот на казино туризмот.

Во деветтата вежба Казино туризам: Зголемување на туристичката посетеност 
студентите прават анализа на статистичкиот преглед за туристичката посетеност на Лас 
Вегас од 1970 до 2019 година. 

Во десеттата вежба Казино туризам: Зголемување на вработеноста студентите прават 
анализа на двегодишната статистика за вработување во казината во Атлантик Сити од 
март 2019 до февруари 2020 година. 

Во единаесеттата вежба Казино хотели студентите истражуваат што точно нуди еден 
казино хотел за своите гости, покрај објектот за игри на среќа од претходно дадени избори 
на казино хотели. 

Во дванаесеттата вежба Казино хотели: Утврдување на приходот по достапна соба 
студентите ја користат формулата за добивање на приходот по достапна соба прикажана 
во скриптата Казино туризам и казино хотели, за да го пронајдат приходот по достапна 
соба за казино хотелите на Стрип и Центарот на Лас Вегас за 2018, 2019 и 2020 година и 
направат споредба по месеци и години. 

З А К Л У Ч О К

Практикумот „Казино туризам и казино хотели - практикум“ претставува успешен 
обид на авторите да претстават научен материјал со висок квалитет во кој се дава 
можност за стекнување пошироки знаења и разбирања од областа на казино туризмот. 
Содржините на наставните единици се стручно и научно обработени, напишани на јасен 
и разбирлив јазик, а интерпретацијата на истите е во контекст со современите приоди од 
областа. Практикумот од педагошки и научен аспект го поседува потребното соодветно 
ниво за студентите на прв циклус студии. Приложениот ракопис во целост ги задоволува 
критериумите за практикум, како и условите за издавање пропишани според Правилникот 
за единствените основи за остварување на издавачка дејност на Универзитетот „Гоце 
Делчев” - Штип.

Оттука, Рецензентската комисија има особена чест и задоволство да му предложи 
на Наставно-научниот совет на Факултетот за туризам и бизнис логистика при 
Универзитет „Гоце Делчев“ во Штип ракописот „Казино туризам и казино хотели – 
практикум“ од ас. м-р Цветанка Ристова-Магловска и вон. проф. д-р Тања Ангелкова-
Петкова да биде издаден како практикум за студенти на студиската програма Туризам 
на Факултетот за туризам и бизнис логистика при Универзитет „Гоце Делчев“ во 
Штип.

РЕЦЕНЗЕНТИ
	        
Д-р Дејан Методијески, вонреден професор, с.р.
Д-р Оливер Филипоски, доцент, с.р.


